
ku igaiganeana, ku dane ki Paiwanzuku, Bunungzuku si kuta ka
Ngudradrakai mahamahamau ka nyahalrenega ka talaalibi ka dane.

lu tudane ku talaalibi, ku sahakaiyanelringa amani kai lrenege si
angatu. kai lIrenege ahakai drwalri, tubalingibingi, tutaidrale, tulrugulruga,
hwaedre si ahakai walibi.

kai bulri, ulrudru, tadri, vagingi si bali nyahakaiya ku angatu. ku
tangidahepa ki talalibi ka dane mahamahamau, sakatha ku swatiki si
swadrau ku tamakakaelaa. tahayakai ku drusa ku Iribange, saulatadra, athau,
ku tangimiya ki taliadringa ki dane, la ikai ku tapeapeca ki lavavalake ka
telebe si tapeapeca ki lamatauwa si yacengecenge ka thuhuhu, yakai ku
taulrwana ku ngwakakai ki taidrale, yakai ku tasahasaha pudringai ku
ladilrungu ka calakeba, takelradha ki lalrabu ka tumukudru, tasekeseketa ki
taleke ka drausulu, la ikai ku Irisua, ki Irisua yakai ku tagaga ka talabua,
belenge ki talabua yakai ku capa ka takutukutua ki becenge si lapanai,
miyalri ka tapakameameala ki madihethenge ka lasatwatuma si sakanekanea

ka latakaiya.

talalibi

ku kalatadra nidralriya pasaelre, amani ku tapavaivaiya ki lataleke.
yakai ku taililinga, ku swadrau ku kalatadra, yakai ku talyabange ka
taikaikaiya kalaelaelange. ku sataleka ku tacekecekela wadahepe ku kubau.

kai talalibi ka dane alebe, eene yakai ku Iribange, ai
madradrimitiana, maesai laikai ku athau, kai athau taidrusa ku luluda, ku
taingea tatulrisilrisia, ku taingea tapangukaikaiya ku ledra ki vai,

kai talalibi ka dane amani ku panianiyake ka dane niya, asiluiya lu
ikalya ki talalibi cekecekele, ku ebelre ki apui, twalai ki takatangaha Ki
haedre, twalai ki alibi tubebelre miyaki panyanyaniyake, kai bulri lu
kaemeaunga ki takuebelra hau makecenge si kai kikanekane ki alalubai. lu
kaladrangedranga, ku saseveha kainganai ngukakai ki haedre papudane
lakangangehece, lu kalakecelra yakaimadu dane twapui lakaculu. amani
kwadra sinahubua ku Irigila ki cucungulaneta ka mapapedrenge makecenge
ka dane.

kunadruma, ku wacekecekele makanaelre ikai ki talalibi ka dane
cekecekecekele, kadruwa ka nidahepa ka dane si kathaa, ku
makuciyacingalrenga amani ku tamahaihaisa ki niyake ki wacekecekele,

twalai ku takitulalaka pakela ku takidaila ikai kaumasa.

